
प्रधानमंत्री बोले- ‘रुको, सोचो और एक्शन लो...

अंदर के पेज की         
प्रमुख खबरें

बीज और अनाज

विचार
सच्चा पुत्र आज्ञाकारी होता 
है, सच्चा पिता प्रेम करने 
वाला होता है, और सच्चा 
मित्र ईमानदार होता है।

साइबर अपराध और 
धोखाधड़ी से बचने के 

तरीके जाने

इंदौर

प्रधानमंत्री नरेन्द्र मोदी ने आज अपने रेडिया 
कार्यक्रम मन की बात में डिजिटल सुरक्षा को 
लेकर लोगों को सचेत किया। उन्होंने कहा 
कि मेरे पास कई लोगों के मैसेज आए थे कि 
आप इस मुद्दे पर मन की बात में जरूर चर्चा 
करें। पीएम ने कहा कि किसी का फोन आए 
तो घबराने की जरूरत नहीं है, सतर्कता से 
बचकर फिर इसकी 
साइबर हेल्पलाइन पर करें 
शिकायत
देशभर में लगातार सामने आ रही डिजिटल 
अरेस्ट और साइबर ठगी की घटनाओं को 
लेकर आज प्रधानमंत्री नरेन्द्र मोदी ने भी 
अपने कार्यक्रम मन की बात में इसको लेकर 
लोगों को जागरुक किया। उन्होंने एक वीडियो 
दिखाया और बताया कि किस तरह साइबर 
ठग पुलिस या जांच एजेंसी के अफसर बनकर 
लोगों को धमकाते हैं।

प्रधानमंत्री मोदी ने देश की जनता को 
सचेत करते हुए इससे बचने के लिए मंत्र 
दिया। पीएम ने कहा- मैं आपको डिजिटल 
सुरक्षा के तीन चरण बताता हूं, ये तीन चरण 
हैं - 'रुको, सोचो और एक्शन लो'।

आपको डरना नहीं है… डिजिटल अरेस्ट पर बोले पीएम मोदी

पहला चरण - कॉल आते ही, 'रुको' घबराएं 
नहीं, शांत रहें, जल्दबाजी में कोई कदम न उठाएं, 
किसी को अपनी व्यक्तिगत जानकारी न दें, संभव 
हो तो स्क्रीनशॉट लें और रिकॉर्डिंग जरूर करें।
दूसरा चरण है 'सोचो'- कोई भी सरकारी एजेंसी 
फोन पर ऐसे धमकी नहीं देती, न ही वीडियो कॉल 

पर पूछताछ करती है, न ही ऐसे पैसे की मांग करती 
है अगर डर लगे तो समझिए कुछ गड़बड़ है।
तीसरा चरण है 'एक्शन लो'- राष्ट्रीय साइबर 
हेल्पलाइन 1930 डायल करें, cybercrime.gov.
in पर रिपोर्ट करें, परिवार और पुलिस को सूचित करें, 
सबूत सुरक्षित रखें।

क्या बोले प्रधानमंत्री 
प्रधानमंत्री नरेन्द्र मोदी ने कहा कि 
साइबर अपराधियों के पास आपकी 
सारी जानकारी होती हैं। आप क्या 
करते हैं, आपके बच्चे कहा पढ़ते 
हैं। वे वीडियो कॉल करके खुद को 
पुलिस की वर्दी या सरकारी दफ्तर 
में बैठे हुए दिखाते हैं। वो लोगों 
को धमकाते हैं और जल्द फैसला 
लेने की बात कहते हैं। इस दौरान 
व्यक्ति पर मानसिक दबाव बनाने की 
कोशिश की जाती है।

प्रधानमंत्री ने कहा कि डिजिटल 
अरेस्ट जैसी कोई व्यवस्था कानून 
में नहीं है, ये सिर्फ फ्रॉड है, फरेब 
है, झूठ है, बदमाशों का गिरोह 
है और जो लोग ऐसा कर रहे हैं, 
वो समाज के दुश्मन हैं। डिजिटल 
अरेस्ट के नाम पर जो फरेब चल 
रहा है, उससे निपटने के लिए तमाम 
जांच एजेंसियां, राज्य सरकारों के 
साथ मिलकर काम कर रही हैं। इन 
एजेंसियों में तालमेल बनाने के लिए 
नेशनल साइबर को-ऑर्डिनेशन 
सेंटर की स्थापना की गई है।

रिटायर्ड डीजीपी के 
बेटे ने आत्महत्या की

भोपाल

छत्तीसगढ़ के रिटायर्ड डीजीपी के बेटे ने गले की नस काटकर 
खुदकुशी की है। राजधानी भोपाल के कमला नगर में रहने 
वाले छत्तीसगढ़ के रिटायर्ड डीजीपी मोहन शुक्ला के बेटे तुषार 
शुक्ला ने मौत को गले लगाया है। बता दें कि ब्लेड से खुद का 
गला और कलाई की नस काट ली है। जैसे ही तुषार ने ब्लेड 
से गला काटा तो पत्नी की देखते ही चीखें निकल गई और 
तुषार को अस्पताल ले जाने लगी। लेकिन अस्पताल पहुंचने 
से पहले ही उसकी मौत हो गई। जानकारी के अनुसार, करीब 
2 साल से तुषार डिप्रेशन का शिकार था। पुलिस को सूचना 
मिलते ही मौके पर पहुंची और जांच में जुट गई। पुलिस के 
मुताबिक, रिटायर्ड डीजीपी परिवार के साथ कमलानगर के 
वैशाली नगर में रहते हैं। तुषार शादीशुदा थे। उनका एक बेटा 
है। शनिवार शाम 5.30 बजे उन्होंने अपने कमरे में ब्लेड से 
हाथ की नस काट ली। जब उन्हें लगा कि हाथ की नस काटने 
से जान नहीं जाएगी, तो ब्लेड से अपना गला रेत दिया। गला 
कटते ही अधिक मात्रा में खून बहने लगा। पत्नी सौम्या शुक्ला 
की नजर पड़ते ही उन्होंने शोर मचा दिया। पत्नी और बेटा 
लहूलुहान हालत में तुषार शुक्ला को हेजला अस्पताल लेकर 
पहुंचे। यहां डॉक्टर ने उन्हें मृत घोषित कर दिया।

	� चार लाख ग्यारह हजार 
का मिला टारगेट बन गए 
638836, सदस्य।

इंदौर

बीजेपी के सदस्यता अभियान के तहत 
इंदौर बीजेपी संगठन पूरे देश में नंबर 1 
रहा है। इंदौर में हुए सदस्यता अभियान 
की सबसे खास बात यह है कि बीजेपी 
के नगरीय संगठन ने यहां पर वार्ड 18 में 
मतदाताओं की संख्या से ज्यादा सदस्य 
बना डाले। बीजेपी नेताओं ने बताया कि 
वार्ड 18 में 100 प्रतिशत मतदान हुआ है। 
बीजेपी सूत्रों का कहना है कि यह इंदौर का 
इकलौता ऐसा वार्ड है, जिसमें मतदाताओं 
से अधिक भाजपा के सदस्य बनाए गए हैं।

इंदौर के विधानसभा 2 के तहत आने 
वाले वार्ड 18 में मतदाता सूची में 28 
हजार मतदाता हैं, लेकिन यहां पर बीजेपी 
ने 31 हजार 700 लोगों को अपना सदस्य 
बना लिया। सदस्यता अभियान की टीम 
के मुताबिक, इंदौर विधानसभा 2 के 
वार्ड 18 में सदस्यता अभियान चलाकर 
विधायक रमेश मेंदोला के नेतृत्व में पार्षद 
सोनाली विजय परमार ने 100 प्रतिशत 
सदस्य यानी 31700 से अधिक लोगों 
को भारतीय जनता पार्टी की सदस्यता 
से जोड़ा है। इस वार्ड में बीजेपी संगठन 
ने उनको भी अपना सदस्य बनाया है, 
जिनका नाम अभी तक मतदाता सूची 
में नहीं जूड़ा है या फिर कहीं और की 
सूची में जुड़ा हुआ है। सदस्यता के 
प्रभारी सुदर्शन गुप्ता ने बताया कि भाजपा 

नगर अध्यक्ष गौरव रणदिवे को पार्षद 
सोनाली परमार ने सदस्यता अभियान की 
सदस्यता सूची सौंपी दी है। उन्होंने साथ 
में सदस्यता फॉर्म भी जमा करवाए हैं।
इंदौर बीजेपी मीडिया प्रभारी 
रितेश तिवारी ने कहा...
18 से कम उम्र का कोई सदस्य नहीं बन 
सकता है। गलत जन्म तिथि डालकर कोई 
सदस्य बन जाता है तो वेरिफिकेशन के 
बाद उसे हटाया जाएगा। वहीं, वार्ड 18 
में जो मतदाता से ज्यादा सदस्य ऐसे बन 
गए हैं, वह ऐसे बने होंगे कि वे पहले कहीं 
और रहते होंगे और अब वह वार्ड 18 में 
रहने आ गए या फिर मतदाता सूची बनने 
के समय वे 18 वर्ष के नहीं होंगे और अब 
वह 18 साल के पूरे हो गए होंगे।

	� एयरपोर्ट पर मंत्री सिलावट ने किया 
स्वागत; बोले- मध्यप्रदेश का नाम किया रोशन।

इंदौर

फेमिना मिस इंडिया 2024 का खिताब जीतकर मध्यप्रदेश 
का मान बढ़ाने वाली निकिता पोरवाल रविवार को इंदौर 
पहुंची। एयरपोर्ट पर मंत्री तुलसी सिलावट ने स्वागत किया। 
इस दौरान मंत्री तुलसी सिलावट ने कहा कि, हम सब के लिए 
गर्व का विषय है कि बिटिया निकिता ने अपने परिश्रम और 
लगन से इस प्रतिष्ठित पुरस्कार को जीतकर मध्य प्रदेश का 
नाम रोशन किया है। निकिता पोरवाल 2026 में मिस वर्ल्ड 
प्रतियोगिता में भारत का प्रतिनिधित्व करेंगी। निकिता पोरवाल 
दोपहर में इंदौर से उज्जैन अपने घर अरविंद नगर पहुंचीं। जहां 
उनका आरती और फूलों की वर्षा कर स्वागत किया गया। 

फेमिना मिस इंडिया
निकिता पोरवाल इंदौर पहुंची

इंदौर में मतदाता से अधिक बीजेपी सदस्य

क्राइम ब्रांच थाने के हेड 
कांस्टेबल की करंट लगने 

से मौत

	� शहर की सड़कों पर ट्रायल रन 
जारी

	� रूट का अंतिम फैसला बोर्ड 
बैठक में

इंदौर

मुम्बई की लाइफ लाइन मानी जाने वाली डबल 
डेकर बस इंदौर की सड़कों पर दौड़ती नजर 
आ रही है। स्विच कंपनी ने डबल डेकर एयर 
कंडिशनर  इलेक्ट्रिक बस तैयार की है। यह 
बस 9 मीटर लंबी और 15 फीट ऊंची है। 65 
सीटर इस बस में नीचे 29 और ऊपर 36 यात्री 
बैठ सकते है। पिछले एक सप्ताह से डबल 
डेकर बतौर ट्रायल चल रही है। मेट्रो रेल की 
तरह डबल डेकर बस का भी कम से कम एक 
माह तक ट्रायल रन चलेगा। 

इंदौर में यातायात व्यवस्था को सुदृढ़ बनाने 
और नागरिकों को सुविधा दिलाने के लिए लंबे 

समय से डबल डेकर बस चलाने का प्रयास हो 
रहा था। इस प्रयास को अब सफलता मिली है। 
इंदौर के महापौर पुष्पमित्र भार्गव ने बताया कि 
डबल डेकर बस का इंतजार खत्म हो गया है। 
उन्होंने बताया कि इंदौर की आबादी लगातार 
बढ़ती जा रही है। इसके अलावा बसों में सफर 

करने वाले यात्रियों की संख्या में भी बढ़ोतरी 
हुई है। डबल डेकर बस से दो बसों की सवारी 
एक ही वाहन में सफर करेगी जिससे यातायात 
का दबाव भी कम होगा। इसी बात को ध्यान 
में रखते हुए डबल डेकर बस चलाने के प्रयास 
लंबे समय से किए जा रहे थे। 

डबल डेकर इलेक्ट्रिक बस का संचालन 
करने वाली एआईसीटीएसएल के इंजीनियर 
इंचार्ज अभिनव चौहान ने स्टेट प्रेस क्लब, 
म.प्र. की टीम को बताया कि बस की ऊंचाई 
ज्यादा होने के कारण बस चौड़े मार्गों पर ज्यादा 
उपयोगी साबित होगी। इंदौर को समर्पित होने 
वाली डबल डेकर बस की लंबाई-चौड़ाई भी 
आम बसों की तुलना में अधिक है। बस की 
लंबाई की बात की जाए तो यह 9 मीटर है 
जबकि ऊंचाई लगभग 15 फीट के आसपास 
है। इस बस में एक साथ 65 यात्रियों के बैठने 
की क्षमता है। 65 सीटर इस बस में नीचे 29 
और ऊपर 36 यात्री बैठ सकते है।

चौहान ने बताया कि आम बसों की तुलना 
में इसके दरवाजे चौड़े है। बस को हल्की 
एल्यूमिनियम बॉडी में बनाया गया है। दो 
सीढ़ियों के अलावा आपात कालीन द्वारा भी 
बस में रहेंगे। एक बार चार्ज होने पर यह बस 
180 किलोमीटर तक चल सकती है। यात्रियों 
के लिए दोनो हिस्सों में आरामदायक सीटें और 

चौड़े शीशों वाली खिड़कियां बस में है।
स्टेट प्रेस क्लब, म.प्र. के सदस्यों 

ने एआईसीटीएसएल मुख्यालय से कृषि 
महाविद्यालय, बायपास, तेजाजी नगर, आईटी 
पार्क, भंवरकुआ चौराहा, नवलखा चौराहा, 
जीपीओ चौराहा, गीताभवन चौराहा तक 
डबल डेकर बस का सफ़र किया। प्रारम्भ में 
एआईसीटीएसएल की पीआरओ डॉ. मालासिंह 
ठाकुर ने डबल डेकर बस की विस्तार से 
जानकारी दी और बताया कि आने वाले दिनों 
में बोर्ड बस के रूट और बसों की संख्या के 
सन्दर्भ में अंतिम फैसला लेगा। इस अवसर पर 
कार्टूनिस्ट गोविन्द लाहोटी ‘कुमार’ ने डबल 
देकर बस का सुंदर कैरिकेचर डॉ. ठाकुर को 
भेंट किया। स्टेट प्रेस क्लब, म.प्र. के अध्यक्ष 
प्रवीण खारीवाल एवं वूमंस प्रेस क्लब, म.प्र. 
की अध्यक्ष शीतल रॉय ने कहा कि देश में 
विभिन्न कारणों से इंदौर की विशेष पहचान बनी 
है। डबल डेकर बस चलने से इंदौर की प्रतिष्ठा 
में चार चाँद लगेंगे।

इंदौर की सड़कों पर डबल डेकर देख खुश हुए लोग

इंदौर

मध्यप्रदेश पश्चिम क्षेत्र विद्य़ुत 
वितरण कंपनी इंदौर की प्रबंध निदेशक 
रजनी सिंह के निर्देशन में स्मार्ट मीटर 
परियोजना की सतत समीक्षा की जा 
रही है, साथ ही अन्य बिजली कंपनी, 
बिजली बोर्ड, राज्य ऊर्जा मंत्रालय को 
को स्मार्ट मीटरिंग की जानकारी भी दी जा 

रही है। इसी क्रम में शुक्रवार को केंद्रीय 
विद्युत अनुसंधान संस्थान(CPRI) 
भोपाल के तत्वावधान में आयोजित 
कार्यशाला में इंदौर की स्मार्ट मीटरिंग 
की जानकारी 15 राज्यों के प्रतिनिधियों, 
बिजली कंपनी के अधिकारियों, स्मार्ट 
मीटर संबंधी एजेंसियों के प्रतिनिधियों 
को दी गई। इंदौर से वर्चुअल रूप 
से स्मार्ट मीटर परियोजना निदेशक 

रवि मिश्रा एवं स्मार्ट मीटर कंट्रोल 
सेंटर सेंटर प्रभारी नवीन गुप्ता ने 
मुख्य रूप से स्मार्ट मीटर की आज 
के तकनीकी दौर में आवश्यकता, 
स्थापना प्रक्रिया, संचार तंत्र, बिलिंग, 
डाटा कलेक्शन, डाटा एनालिसिस, 
उपभोक्ता सुविधाओं में बढ़ोत्तरी, एप 
पर स्मार्ट मीटर लाइव डाटा शेयरिंग,  
उपभोक्ता संतुष्टि, बिलिंग विवादों 
से मुक्ति इत्यादि विषयों पर प्रकाश 
डाला। केंद्रीय विद्युत अनुसंधान 
संस्थान के इस आयोजन में इंदौर की 
स्मार्ट मीटरिंग प्रकिया, सफलताओं 
को अन्य कंपनियों, राज्यों ने अत्यंत 
उपयोगी निरूपित किया। इंदौर के 
वक्ताओं ने प्रश्नोत्तरी के माध्यम से 
भी इस अभा स्तर के आयोजन में 
जानकारी साझा की।

15 राज्यों के प्रतिनिधियों ने समझीं 
इंदौर की स्मार्ट मीटर प्रक्रिया

	� 4500 कि.मी. की दूरी 
और 18 हजार फीट की 
ऊंचाई तय करेगी

	� अग्रवाल संगठनों की 
ओर से नाथुला दर्रा के लिए 
दी विदाई 

इंदौर

स्वयं दिव्यांग, कैंसर एवं स्पाईनल 
कार्ड से ग्रस्त होते हुए भी अनेक 
राष्ट्रीय और अंतर्राष्ट्रीय स्पर्धाओं में 
पदक हांसिल कर देश एवं समाज 
का नाम रोशन करने वाली बेटी 
पूजा गर्ग को शुक्रवार को गीता 
भवन सत्संग सभागृह में आयोजित 
एक गरिमामय समारोह में अग्रवाल 
समाज के  विभिन्न संगठनों की 
ओऱ से महापौर पुष्यमित्र भार्गव, 
समाजसेवी प्रेमचंद गोयल एवं 
टीकमचंद गर्ग के आतिथ्य में हरी 
झंडी दिखाकर 4500 कि.मी. की 
20 से 25 दिवसीय नाथुला दर्रा 
यात्रा के लिए विदाई दी गई। इस 
मौके पर पूजा को इस साहसिक 
यात्रा के लिए प्रोत्साहन स्वरूप 2 
लाख रुपए की सहायता राशि भी 
भेंट की गई। पूजा एक विशेष बाइक 
से यह यात्रा तय करेंगी। 

अग्रवाल समाज केन्द्रीय समिति 

के अध्यक्ष राजेश बंसल, संयोजक 
अरविंद बागड़ी एवं किशोर गोयल 
ने बताया कि इस अवसर पर 
पीपल्याहाना अग्रवाल संगठन, 
विजय नगर अग्रवाल महासंघ, 
अग्रवाल परिषद, अग्र मिलन, अग्र 
बंधु, अग्रसेन सोशल ग्रुप  एवं गीता 
भवन ट्रस्ट की ओर से अध्यक्ष राम 
ऐरन, राजेश गर्ग, शिव जिंदल, हरि 
अग्रवाल, गणेश गोयल, राजेश 
इंजीनियर, नंदकिशोर कंदोई, अमित 
अग्रवाल, तृप्ति अग्रवाल, दीप्ति 
अग्रवाल, के.के. गोयल, अन्नपूर्णा 
क्षेत्र अग्रवाल महासंघ के अध्यक्ष 
संजय गोयनका, संस्था सहायता के 
अनिल भंडारी, उद्योगपति संदीप 
जैन मोयरा सहित बड़ी संख्या में 
समाजबंधु  मौजूद थे, जिन्होंने पूजा 
कोइस कैंसर तथा अन्य असाध्य 
बीमारियों से जागरुकता के उद्देश्य 
से की जा रही साहसिक यात्रा के 

लिए पुष्पमालाओं से लादने के साथ 
ही उन्हें 2 लाख रुपए से अधिक की 
आर्थिक सहायता राशि भी भेंट की। 
पूजा इस यात्रा में समुद्र तल से 14 
हजार 140 फीट ऊपर तक चलते 
हुए 18 हजार फीट की ऊंचाई स्थित 
भारत-चीन सीमा पर 20 से 25 
दिनों में पहुंचकर 7 नवम्बर को  
अंतर्राष्ट्रीय कैंसर अवेयरनेस दिवस 
पर लोगों को संदेश देंगी कि जिद, 
जज्बा, जोश और जुनून हो तो 
असंभव नाम का शब्द कोई मायने 
नहीं रखता। । उनकी इस यात्रा को 
उन्होंने ‘ ठान लिया तो ठान लिया ‘ 
शीर्षक दिया है।

इस मौके पर पूजा गर्ग ने 
शहर के नागरिकों से मिले स्नेह 
के प्रति आभार व्यक्त करते हुए 
कहा कि जिंदगी में बड़ी से बड़ी 
जंग या बीमारी से डरे बिना उनका 
मुकाबला करने की जरूरत है । 

मैं स्वयं कैंसरग्रस्त होते हुए भी 
अनेक राष्ट्रीय और अंतर्राष्ट्रीय 
स्पर्धाओं में पदक हांसिल कर चुकी 
हूं और आज असाध्य बीमारियों 
से मुकाबले का संदेश देने के 
लिए इस यात्रा पर निकल रही हूं। 
इसमें अग्रवाल समाज के बंधुओं 
ने मुझे हरसंभव मदद देकर मेरा 
उत्साहवर्धन किया है। 

महापौर पुष्यमित्र भार्गव ने 
पूजा की यात्रा को इंदौर के लिए 
गौरव का विषय बताते हुए कहा 
कि अग्रवाल समाज हमेशा सेवा के 
क्षेत्र में अग्रणी रहा है और शहर के 
विकास में भी अग्रवाल बंधुओं का 
महत्वपूर्ण योगदान रहा है। पूजा की 
यह यात्रा एक साहसिक यात्रा तो है 
ही साथ की कैंसर जैसी बीमारी से 
लड़ने की प्रेरणा भी देगी। हम सब 
इंदौर के नागरिक उनकी इस यात्रा 
के प्रति अपनी शुभकामनाएं व्यक्त 
करते हैं। कार्यक्रम का संचालन 
किशोर गोयल ने किया और आभार 
माना कार्यक्रम संयोजक अरविंद 
बागड़ी ने। कार्यक्रम के समापन 
अवसर पर समासेवी प्रेमचंद गोयल 
ने 2 लाख रुपए की सहायता राशि 
पूजा गर्ग को भेंट की। इस मौके पर 
समाजबंधुओं ने दीपोत्सव की बेला 
में स्वदेशी सामान खरीदने का भी 
संकल्प व्यक्त किया।

इंदौर की दिव्यांग कैंसरग्रस्त बेटी दे रही बीमारी से लड़ने का संदेश

इंदौर से 
कोलकाता 
के लिए शुरू 
होगी फ्लाइट

इंदौर

एयर इंडिया एक्सप्रेस इंदौर से कोलकाता के बीच 
नई उड़ान शुरू करने जा रही है। इसकी शुरुआत 
15 दिसंबर से होगा। कंपनी ने फ्लाइट की बुकिंग 
शुरू करने के साथ शेड्यूल भी अपनी वेबसाइट 

पर जारी किया है। अभी एयर इंडिया एक्सप्रेस की 
इंदौर से शारजाह, दिल्ली और बेंगलुरु के लिए 
फ्लाइट है। एयर इंडिया एक्सप्रेस की नई फ्लाइट 
15 दिसंबर की शाम कोलकाता से उड़ान भरकर 
इंदौर आएगी। इसके बाद से इंदौर-कोलकाता-
इंदौर के लिए यह नियमित उड़ान भरेगी।

	� देवास के कान्वेंट स्कूल के पूर्व छात्रों की 
कारगुजारी

	� तीन आरोपी गिरफ्तार, एक नाबालिग, एक 
अभी भी फरार

	� देवास के सिविल लाइन थाने में आईटी 
एक्ट के तहत मुकदमा दर्ज

देवास

शहर के उज्जैन रोड स्थित सेंट मैरी कॉन्वेंट के पूर्व छात्रों 
ने ऐसी शर्मनाक करतूत की, कि उन्हें जेल की हवा खाना 
पड़ी और अच्छे परिवारों से ताल्लुक रखने वाले इन छात्रों 
के परिजन शर्मसार हैं। आईटीसी एक्सपर्ट इन पूर्व छात्रों ने 
अपने ही स्कूल की छात्राओं और टीचर के फोटो मर्फिंग 
कर  उन्हें एडिट कर आपत्तिजनक बना दिए और इंस्टा की 
एक ग्रुप में शेयर भी किया। जब यह बात छात्राओं और 
उनके परिजनों को पता चली तो मामला पुलिस में पहुंचा। 

देवास जिले की सिविल लाइन थाना पुलिस ने 
चार आरोपियों को पकड़ा है। जो कि अपने पूर्व स्कूल 

की छात्राओं व टीचर के आपत्तिजनक फोटो एडिट कर 
इंस्टाग्राम पर पोस्ट करते थे। साथ ही अन्य लोगों को शेयर 
कर टैग भी किया करते थे। सभी चार आरोपियों में से तीन 
को पकड़कर आईटी एक्ट में सिविल लाइन थाने में प्रकरण 
दर्ज किया है। इनमें से मुख्य आरोपी नाबालिग है।

बता दें कि उज्जैन रोड स्थित सेंट मैरी स्कूल के पूर्व 

छात्रों ने उसी स्कूल की छात्राओं व टीचर की फोटो के साथ 
छेड़छाड़ कर इंस्टाग्राम पर पोस्ट कर दिए थे। पुलिस द्वारा 
आरोपी छात्रों को हिरासत में लेकर सभी से पूछताछ की जा 
रही है। जानकारी के अनुसार, पांच से सात फरियादियों ने 
अब तक मामला दर्ज करवाया है।

सिविल लाइन थाना प्रभारी दीपक यादव ने बताया कि 

13 सितंबर 2024 को सिविल लाइन थाने में आवेदन प्राप्त 
हुआ था कि कुछ बच्चियों की मोफिंग करके इंस्टाग्राम पर 
स्टोरी बनाकर भेजे जा रहे थे। साइबर सेल एक्टिव होकर 
जांच पड़ताल कर रही थी। उसके बाद लगातार हर पांचवें 
दिन एक आवेदन प्राप्त होता था, जिसकी जांच साइबर 
सेल कर रही थी।

जांच में पाया गया कि जिस स्कूल में बच्चे पढ़ रहे 
थे। उसके पूर्व छात्रों द्वारा ही इस तरह की मोफिंग की 
घटना की जा रही थी। सिविल लाइन में 66-ई, 67-ए 
आईटी एक्ट में प्रकरण दर्ज विवेचना में लिया है। एक छात्र 
जीएसआईटीएस कॉलेज से इंजीनियरिंग कर रहा है, एक 
छात्र उज्जैन में शासकीय कॉलेज से इंजीनियरिंग कर रहा है। 
एक छात्र NEET की तैयारी कर रहा है। एक छात्र बेंगलुरु 
से इंजीनियरिंग कर रहा है।

बताते चलें, लगभग पांच से सात आवेदन प्राप्त हुए। 
आरोपियों में निर्णय, प्रथमेश, मानस और एक नाबालिग है। 
उन्होंने इंस्टाग्राम पर एक ग्रुप बना रखा था। चारो लड़के 
जुड़े थे। अपने स्कूल के म्यूच्यूअल फ्रेंड थे तो उनके 
इंस्टाग्राम से फ़ोटो निकाल कर उन्हें एडिट करके अश्लील 
फ़ोटो बनाके उन्हें टैग करते थे। सभी आरोपी अच्छे परिवार 
के छात्र हैं, प्रतिष्ठित जगह से पढ़ाई कर रहे हैं। 

छात्राओं के फोटो मॉर्फिंग कर डाले इंस्टा पर, अब पहुंचे जेल

	� इंस्टा पर नौकरी 
तलाशते हुए आरोपी से हुई 
थी पहचान

	� अब पुलिस कर रही 
आरोपी की तलाश

देवास

देवास की युवती के साथ भोपाल 
में रेप हुआ है। बताया जा रहा है 
कि युवती इंस्टाग्राम के जरिए नौकरी 
तलाश रही थी। तभी उसकी पहचान 

आरोपी से हुई। आरोपी ने नौकरी 
दिलाने के बहाने भोपाल बुलाया 
और युवती को एक होटल के कमरे 
में ले गया। आरोपी ने युवती के साथ 
जोर जबरदस्ती करते हुए दुष्कर्म 
किया। अब मामला थाने पहुंच 
गया है। सोशल मीडिया प्लेटफार्म 
इंस्टाग्राम में हुई दोस्ती का नतीजा 
दुष्कर्म तक पहुंच गया। एक युवती 
को नौकरी की तलाश थी, सोशल 
मीडिया में नौकरी खोजने के लिए 
युवती ने इंस्टाग्राम चलाया और 
भोपाल में उसके साथ रेप हो गया।

नौकरी के बहाने युवती को भोपाल बुलाया, 
होटल ले जाकर किया गलत काम

होटल के कमरे में कर दिया कांड
युवक उस युवती को मंगलवारा थाना क्षेत्र में 
स्थित एक होटल में लेकर पहुंचा। यहां पर उसने 
युवती को डरा-धमकाकर दुष्कर्म कर दिया। 
घटना के बाद लड़की वापस देवास चली गई। 
इसके बाद परिजनों को घटना की जानकारी दी 
और पुलिस के पास शिकायत करने पहुंची। 
तब देवास थाना पुलिस ने शून्य पर दुष्कर्म का 
केस दर्ज कर केस डायरी मंगलवारा थाना भेज 
दी। पुलिस मोबाइल लोकेशन के आधार पर 
आरोपित की तलाश कर रही है। आरोपी अभी 
गिरफ्त से बाहर है।	� मिठाई और नमकीन 

सहित खाद्य सामग्रियों के लिए 
सेम्पल

	� देवास, बागली और 
हाटपिपल्या में खाद्य विभाग की 
टीम ने लिए सेम्पल.. 

	� जिले में त्यौहारों को ध्यान 
में रखते हुए नमूना लेने की 
कार्यवाही निरंतर रहेगी जारी

देवास

देवास जिले में त्योहारों के मद्देनजर 
शहर सहित जिलेभर में मिठाई और 
नमकीन बनाने का काम बड़े पैमाने 
पर होता है। मिठाई, नमकीन सहित 
सभी खाद्य सामग्री लोगों को शुद्ध और 

गुणवत्ता वाली मिले, इस बात को 
ध्यान में रखते हुए, जिला कलेक्टर 
ने टीम गठित कर उन्हें कार्रवाई के 
निर्देश दिए है। जिसके चलते खाद्य 
विभाग की टीम ने देवास, बागली 
और हाटपिपल्या के कई प्रतिष्ठानों 
पर पहुंचकर सेम्पल लेने की कार्रवाई 
की गई। 

 देवास जिले में त्यौहारों पर 
नागरिकों को मिलावट रहित एवं शुद्ध 
खाद्य पदार्थ प्राप्त हो इसके लिए खाद्य 
सुरक्षा एवं मानक अधिनियम 2006 
के अंतर्गत कार्यवाही के लिए गठित 
दल द्वारा नमूने लेने की कार्यवाही 
लगातार की जा रही है। इसी के तहत 
तहसीलदार सपना शर्मा, खाद्य सुरक्षा 
अधिकारी सुरेन्द्र ठाकुर, नापतोल 
निरीक्षक श्याम दुबे द्वारा नवीन मिल्क 
प्रोडक्ट्स देवास से गुलाब जामुन, 
मावा एवं मिल्क केक, श्री सिद्धि 

विनायक रेस्टोरेंट बिलावली बायपास 
चौराहा देवास से कटलस मिठाई, 
मावा बर्फी एवं नमकीन सेंव, विशाल 
मेगा मार्ट देवास से देशी घी, बेसन एवं 
पोहा के नमूने लिये गये।

खाद्य सुरक्षा अधिकारी कैलाश 
वास्केल द्वारा मधुरम स्वीट्स कन्नौद 
से रबड़ी एवं पेढ़ा, गोपाल कचोरी 
कार्नर कन्नौद से मावा लड्डू, कटलस 
मिठाई, यादव दूध डेयरी कन्नौद से 
मावा, मिल्क, बिंजवा दूध डेयरी 
कन्नौद से मावा के नमूने एवं खाद्य 
सुरक्षा अधिकारी देवास वैशाली सिंह 
द्वारा बालाजी मावा भंडार चापड़ा 
से मावा (लूज), शर्मा स्वीट्स 
हाटपीपल्या से नमकीन सेंव, मावा, 
मावा कतली, कटलस, अजवाईन 
बिस्किट, राजस्थानी स्वीट्स एण्ड 
नमकीन देवगढ़ चौराहा हाटपीपल्या 
से मलाई बर्फी, मावा कतली, 
बीकाजी नमकीन सोनपपड़ी, काजू 
कतली, बेसन लड्डू, मुनोत किराना 
हाटपीपल्या से मैदा, रवा, साबूदाना 
एवं बेसन, पटेल स्वीट्स एण्ड 
डेयरी से मावा कतली एवं कलाकंद 
के नमूने लिये गये। सभी नमूनें 
जांच के लिए राज्य खाद्य परीक्षण 
प्रयोगशाला भोपाल को भेजे गये हैं। 
जिले में त्यौहारों को ध्यान में रखते 
हुए नमूना संग्रहण की कार्यवाही 
निरंतर जारी रहेगी।

डेयरी, मिठाई और नमकीन प्रतिष्ठानों 
पर खाद्य विभाग की कार्रवाई

दि वाली नाम है,नई शुरुआत का, आगे 
बढ़ने का, जीवन में जड़ जमाए बैठी 

नकारात्मक वृत्तियों को पीछे छोड़कर भरपूर 
ताजगी के साथ काम पर जुट जाने का। यह 
त्यौहार एक नए मौसम का अहसास भी अपने 
साथ लाता है, यानी बंधा-बंधाया रुटीन बदलना 
इसके मिजाज का हिस्सा है। कारोबारी इस दिन 
बही-खाते बदलते हैं। जिस भी चीज से आपकी 
रोजी-रोटी निकलती हो, चाहे वे लिखने-पढ़ने 
के उपकरण हों या खेती से जुड़े साजो-सामान 
या फिर पालतू जानवर, इन सबको सजाने-
संवारने, सम्मान देने और पूजने की रस्म भी इस 
त्यौहार के साथ जुड़ी है। अफसोस कि समय 
बीतने के साथ उत्सवों की मूल धारणा पीछे छूट 
गई,जबकि उनसे जुड़ी ऊपरी चीजें सबके सिर 

पर सवार हो गईं। पहले त्योहार सामूहिकता को 
बढ़ावा देते थे, आज इसकी कोई जरूरत ही नहीं 

रह गई है। त्योहारों को भी हमने रेडिमेड बनाकर 
इन्हें बाजार के भरोसे छोड़ दिया है। इन्हें मनाने 

के लिए जो भी चीजें हमें चाहिए, उन सबको 
चकाचक रूप में बाजार हमें उपलब्ध करा दे रहा 
है। आज की भागदौड़ की जिंदगी में इससे थोड़ी 
सुविधा जरूर हो गई है लेकिन इसका असर यह 
हुआ कि त्योहार में बराबरी से ज्यादा गैर बराबरी, 
सुकून से ज्यादा बेचैनी नजर आने लगी है। इस 
दीपावली से क्यों ना हम देश के लिए कुछ करे 
क्यों ना हम आपने आस पास किसी गरीब बच्चे 
की पढ़ाई का खर्च उठाये जो पैसे की कमी की 
वजह से काबिल होने के बावजूद अपनी ग़रीबी 
की वजह से कही पंचर बनता है, या कही चाय 
बनता हैं अगर वो काबिल हैं तो उसे आगे बढ़ाना 
हमारी जिमेदारी होनी चाहिए। क्युकी किसी भी 
देश की खराब हालत उस देश की शिक्षा का स्तर 
बयान करता हैं।

पंकज पाण्डेय
प्रधान संपादक

संपादकीय

ह रियाणा विधानसभा चुनाव में 
हार के बाद जब विपक्षी दलों के 

I.N.D.I.A. ब्लॉक को ज्यादा तालमेल 
और एकजुटता दिखाने की जरूरत थी, 
तब झारखंड में सीट बंटवारे के सवाल पर 
उसमें बिखराव दिख रहा है। आलम यह है 
कि गठबंधन का पुराना सहयोगी दल RJD 
साफ शब्दों में कह रहा है कि उसके सभी 
विकल्प खुले हैं।
एकतरफा घोषणा
दिलचस्प है कि सीटों के बंटवारे पर घोषणा 
से पहले न केवल कांग्रेस नेता राहुल गांधी 
बल्कि RJD प्रमुख तेजस्वी यादव भी रांची 
में थे। फिर भी, मीडिया में सीट बंटवारे पर 
सहमति का एलान करते हुए RJD या लेफ्ट 
का प्रतिनिधित्व करने वाला कोई नहीं था। 
एकतरफा घोषणा कर दी गई कि 81 में से 
70 सीटों पर कांग्रेस और झारखंड मुक्ति 
मोर्चा (JMM) लड़ेंगे। बाकी सीटें अन्य 
दलों यानी RJD और CPI-ML को दी 
जानी हैं। मगर किसे कितनी सीटें मिलेंगी, 
इसे लेकर फिलहाल अटकलबाजी ही चल 
रही है।
I.N.D.I.A. में नया ट्रेंड
कुछ ही समय पहले यूपी में दस सीटों पर 
हो रहे उपचुनाव के मद्देनजर समाजवादी 
पार्टी ने भी कुछ ऐसा ही किया था। कांग्रेस 
को विश्वास में लिए बगैर दस में से छह 
सीटों पर उसने अपने उम्मदीवार उतारने 
की घोषणा कर दी। वैसे तो राज्यों के 
चुनावों में पार्टियों का ऐसा रुख पहले भी 
दिखता रहा है, लेकिन खासकर हरियाणा 
विधानसभा चुनाव में कांग्रेस की हार के 
बाद I.N.D.I.A. के क्षेत्रीय घटक दलों की 

ओर से उसे दबाव में लाने की कोशिश 
देखी गई। ऐसे में क्या झारखंड में JMM 
के साथ मिलकर दिखाया गया यह रुख उन 
दलों को कांग्रेस का जवाब है?
बढ़ी हुई आकांक्षा
वैसे, अगर पिछले चुनावों के आंकड़ों 
की कसौटी पर देखें तो सीट बंटवारे का 
JMM-कांग्रेस फॉर्म्युला ज्यादा अटपटा 
नहीं लगता। पिछले विधानसभा चुनाव में 
RJD ने सात सीटों पर प्रत्याशी उतारे थे 
और एक सीट पर उसे जीत मिली थी। पांच 
सीटों पर वह दूसरे नंबर की पार्टी थी। ऐसे 
में उसे छह सीटों की पेशकश एक स्तर पर 
तर्कसंगत ही कही जाएगी। RJD हालांकि 
इसे राज्य में अपने बढ़े हुए प्रभाव के आधार 
पर गलत करार दे रहा है। उसका कहना 
है कि आपसी बातचीत से मिलजुलकर 
कोई रास्ता निकाला जाना चाहिए था। दूसरे 
शब्दों में, उसे कुछ ज्यादा सीटें दी जानी 
चाहिए थीं।
सर्वसम्मति की राह
खास बात यह कि कोई सर्वसम्मत फॉर्म्युला 
न निकाले जाने पर उसने 15 से 18 सीटें 
ऐसी बताई हैं जिन पर उसे भरोसा है कि 
राष्ट्रीय जनता दल, बीजेपी को हरा भी 
सकता है। अगर इसे बढ़ा-चढ़ाकर दिया 
गया बयान मान भी लें तो यह कहना 
गलत नहीं होगा कि पार्टी इन सीटों पर 
I.N.D.I.A. ब्लॉक की संभावनाएं बिगाड़ 
सकती है। आखिर, हरियाणा में कुछ हजार 
वोटों के अंतर से BJP के हाथ तीसरी बार 
सत्ता की चाबी लगी। इसलिए अच्छा होगा 
कि I.N.D.I.A. ब्लॉक में आपसी तालमेल 
बेहतर हो।

तालमेल का संकट
आ जकल धर्मनिरपेक्षता को लेकर 

चलने वाली बहसें अक्सर जिस 
तरह का तीखा रूप ले लेती हैं, उसके मद्देनजर 
यह महत्वपूर्ण है कि पिछले दो दिनों में दो बार 
सुप्रीम कोर्ट के अलग-अलग फैसलों में इसकी 
अहमियत रेखांकित हुई। एक मामले में सर्वोच्च 
अदालत ने धर्मनिरपेक्षता को संविधान के मूल 
ढांचे का हिस्सा करार दिया तो दूसरे मामले में 
इसकी संकीर्ण व्याख्या से उपजी गड़बड़ियां 
दुरुस्त कीं।
बुनियादी ढांचे का हिस्सा
सोमवार को संविधान के 42वें संशोधन को 
चुनौती देने वाली याचिकाओं पर फैसला सुनाते 
हुए सुप्रीम कोर्ट ने एक बार फिर यह स्पष्ट किया 
कि धर्मनिरपेक्षता के साथ कोई छेड़छाड़ नहीं की 
जा सकती क्योंकि यह संविधान के बुनियादी 
ढांचे का हिस्सा है। मामले की गंभीरता का 
अहसास कराते हुए जस्टिस संजीव खन्ना ने 
याचिकाकर्ताओं से सीधा सवाल किया कि ‘क्या 
आप नहीं चाहते कि भारत धर्मनिरपेक्ष रहे?’ 
याचिकाकर्ताओं ने भी तब कहा कि उन्हें देश 
की धर्मनिरपेक्षता से आपत्ति नहीं, वे सिर्फ 42वें 
संशोधन को चुनौती दे रहे हैं।
भारतीय परिवेश के अनुरूप
सर्वोच्च अदालत के फैसले से यह भी साफ हुआ 
कि संशोधन के द्वारा प्रस्तावना में धर्मनिरपेक्ष 
शब्द जोड़े जाने का मतलब यह नहीं है कि इससे 
पहले धर्मनिरपेक्षता संविधान का अहम हिस्सा 
नहीं थी। चाहे समानता के अधिकार की बात हो 
या संविधान में आए बंधुत्व शब्द की या फिर 
इसके पार्ट 3 में दिए गए अधिकारों की, ये सब 
इस बात का साफ संकेत हैं कि धर्मनिरपेक्षता 

भारतीय संविधान की मूल विशेषता है। अदालत 
ने यह भी कहा कि चाहे धर्मनिरपेक्षता हो या 
समाजवाद, इन्हें पश्चिम के संदर्भ में देखने की 
जरूरत नहीं। भारतीय परिवेश ने इन शब्दों, 
मूल्यों, संकल्पनाओं को काफी हद तक अपने 
अनुरूप ढाल लिया है।
नजरिया व्यापक हो 
दूसरा मामला इलाहाबाद हाईकोर्ट द्वारा यूपी बोर्ड 
ऑफ मदरसा एजुकेशन एक्ट 2004 को रद्द 
किए जाने से जुड़ा था, जिसे मंगलवार को सुप्रीम 
कोर्ट ने गलत करार दिया। हाईकोर्ट ने इस एक्ट 
को धर्मनिरपेक्षता के सिद्धांत के खिलाफ माना 
था। धर्मनिरपेक्षता के सिद्धांत की इस संकीर्ण 
व्याख्या के चलते प्रदेश के 13 हजार से ज्यादा 

मदरसों में पढ़ रहे 12 लाख से अधिक स्टूडेंट्स 
के भविष्य पर अनिश्चितता के बादल मंडराने 
लगे थे। मगर सुप्रीम कोर्ट ने स्पष्ट किया कि 
जरूरत मदरसों को बैन करने की नहीं बल्कि 
उन्हें मुख्यधारा में शामिल करने की है।
व्यापक नजरिया
इन दोनों फैसलों पर गौर करें तो यह स्पष्ट हो 
जाता है कि जरूरत धर्मनिरपेक्षता को आधुनिक 
लोकतांत्रिक समाज की एक अपरिहार्य विशेषता 
के रूप में स्वीकार करने की ही नहीं, उसे लेकर 
उदार और व्यापक नजरिया विकसित करने की 
भी है। इसे कमजोर करने की कोई भी जानी 
अनजानी कोशिश अंतत: देश और समाज को 
ही कमजोर करेगी।।

धर्मनिरपेक्षता पर सुप्रीम फैसले

वाणी मिश्रा

हम किस ओर जा रहे हैं...सोचने वाली बात है। ईश्वर ने 
इस धरती पर स्त्री के रूप में सबसे सुंदर और अद्वितीय 
रचना को जन्म दिया है। उसका सौंदर्य केवल उसके चेहरे, 
शरीर या बाहरी रूप में नहीं, बल्कि उसके अंदर की शक्ति, 
धैर्य और करुणा में भी बसा हुआ है। उसकी आत्मिक और 
शारीरिक सुंदरता का कोई मुकाबला नहीं।

फिर भी, आज हम एक ऐसे समाज का हिस्सा बन गए 
हैं जहाँ स्त्रियों, विशेषकर नवयुवतियों को अपनी खूबसूरती 
को प्रदर्शित करने के लिए शरीर का प्रदर्शन करना पड़ 
रहा है।

यह सोचने की बात है कि जब पुरुष पूरी तरह व्यवस्थित 
और सभ्य पहनावे में खूबसूरत नजर आते हैं, तो स्त्रियाँ 
क्यों छोटे, बोल्ड, बैकलेस कपड़े पहनकर खुद को सुंदर 
दिखाने की कोशिश कर रही हैं? यह फैशन की दुनिया का 
एक कड़वा सच है कि जिस तरह के कपड़े नवयुवतियाँ 
आज पहन रही हैं, वे उन्हें भले ही अंग से सुंदर दिखा 
सकते हैं, लेकिन उनके चेहरे की मासूमियत,खूबसूरती  
और व्यक्तित्व की गहराई कहीं खो जाती है। लोग उनके 
शरीर पर ध्यान देते हैं, उनके चेहरे की सुंदरता पर नहीं।

यह समस्या तब और गंभीर हो जाती है जब हम नवरात्रि 
जैसे पवित्र पर्व की बात करते हैं। नवरात्रि देवी की आराधना 

का पर्व है, जहाँ शुद्ध मन, तन और आत्मा से लोग माँ 
की पूजा करते हैं। इस पर्व के दौरान, शारदीय नवरात्रि में 
गुजरात से प्रचलित डांडिया और गरबा की परंपरा अब पूरे 
देश में फैल चुकी है। देवी माँ के गीत-संगीत पर श्रद्धा से 
गरबा करना इस पर्व की एक अनूठी पहचान है।

लेकिन पिछले कुछ वर्षों में हमने देखा है कि इस 
पवित्र अवसर पर भी अश्लीलता और फूहड़ता का 
प्रवेश हो गया है। कुछ लोग, विशेषकर युवा लड़कियाँ, 
ऐसे वस्त्र पहनती हैं जो न केवल इस पर्व की पवित्रता 
को ठेस पहुँचाते हैं, बल्कि समाज में एक गलत 

संदेश भी फैलाते हैं। अधनग्न वस्त्र पहनकर माँ की 
आराधना करना हमारे संस्कारों और धार्मिक परंपराओं 
का अपमान है।

यह कहना गलत होगा कि ये लड़कियाँ किसी दबाव में 
आकर ये पहनावे धारण कर रही हैं। सच तो यह है कि वे 
अपनी इच्छा से ये कपड़े पहन रही हैं, और धीरे-धीरे पूरा 
समाज इस ओर बढ़ रहा है, जहाँ अंगप्रदर्शन को आत्म-
संतुष्टि का एक माध्यम माना जा रहा है। लेकिन सवाल यह 
उठता है कि क्या यह वास्तव में खुशी और आत्म-संतुष्टि 
का सही मार्ग है?

आखिर, जो खुशी शरीर के प्रदर्शन से मिले, वह कितनी 
स्थायी हो सकती है? यह केवल बाहरी सुंदरता को महत्व 
देने का एक उदाहरण है, जबकि असली खुशी और आत्म-
संतुष्टि भीतर की शक्ति और आत्मविश्वास से आती है। 
समाज को इस बदलती दिशा पर सोचने की आवश्यकता 
है कि क्या हम वास्तव में सही दिशा में जा रहे हैं? क्या 
यह वही समाज है जहाँ स्त्रियों का सम्मान उनके गुणों और 
आचरण से होता था, या फिर अब उनकी पहचान केवल 
उनके बाहरी रूप से की जाएगी?

समाज को अपनी परंपराओं, संस्कारों और मूल्यों को 
पुनः स्थापित करने की आवश्यकता है। यह जरूरी है कि हम 
स्त्री के वास्तविक सौंदर्य, उसकी गरिमा और आत्मसम्मान 
को पहचानें, न कि केवल उसके बाहरी रूप को।

फैशन के नाम पर फूहड़ता क्यूं...

पू रे मोहल्ले में दीपावली की धूम 
मची थी। बच्चों ने नए-नए कपड़े 

पहन रखे थे। उनके गुलगपाड़े और शोर-
शराबे से पूरा मोहल्ला गूंज रहा था। हर 
घर दीपों की रोशनी से झिलमिला रहा 
था। कहीं-कहीं बिजली के बल्ब भी 
शान से‍ टिमटिमा रहे थे। लेकिन इन सब 
रंगीनियों से बहुत दूर कमला काकी का 
मकान लगभग अंधेरे में डूबा हुआ था। 
यद्यपि उनके मकान पर भी दो दीपक 
जल रहे थे, लेकिन इस जगमगाहट में वे 
निस्तेज से लग रहे थे।

दूसरे, किसी को इसकी खबर हो या 
न हो, लेकिन नन्हें आदित्य को यह बहुत 
अजीब लग रहा था। वह सोच रहा था- 
आखिर कमला काकी दिवाली क्यों नहीं 
मनाती हैं?

उसे अच्छी तरह से याद था कि 
कमला काकी ने पिछले साल भी दीये 
नहीं जलाए थे और शायद उससे पिछले 
साल भी नहीं।

आदित्य को यह अच्छा नहीं लग रहा 
था कि आज के दिन कोई दुखी और 
उदास रहे। वह अच्‍छी तरह समझता 
था क‍ि जब कोई दुखी व उदास होता 

है, तभी त्योहार नहीं मनाता है। लेकिन 
काकी को क्या दुख है, यह बात वह नहीं 
जानता था।

आज मैं काकी का दु:ख जानकर ही 
रहूंगा। यह निर्णय करके वह जा पहुंचा 
अपनी मां के पास।

मां उस समय रसोईघर में मिठाई 
तैयार कर रही थीं। आदित्य को कुछ 
चिंतित देखकर व्यग्रता से पूछा- क्या 
सोच रहा है बेटा।

मां, कमला काकी हमारी तरह बहुत 
सारे ‍दीपक क्यों नहीं जलाती हैं? आदित्य 
ने पूछा।

वे बहुत दुखी हैं, बेटा। उन्हें दिवाली 
का त्योहार अच्‍छा नहीं लगता, क्योंकि 
इस दिन उनका इकलौता बेटा पटाखे 
चलाते समय दुर्घटनाग्रस्त होकर मर 
गया था। उनके पति भी नहीं हैं। बेचारी 
मेहनत-मजदूरी करके गुजारा करती हैं', 
मां ने समझाया।

आप मुझे हमेशा कहती हो कि दीन-
दुखी की सेवा करनी चाहिए। तब क्या मैं 
काकी का बेटा बन जाऊं? आदित्य ने 
आज्ञा लेने की दृष्टि से पूछा।

 किसी अच्‍छे काम के लिए मैं भला 

क्यों मना करूंगी, मां ने मुस्कुराते हुए 
कहा।

मां की स्वीकृति मिलते ही आदित्य 
का चेहरा खिल उठा। वह सरपट कमला 
काकी के घर की ओर भागा, लेकिन मां 
की आवाज सुनकर उसे वापस लौटना 
पड़ा। 

बेटा, यह मिठाई तो लेते जा। कहते 
हुए जब मां ने मिठाई का डिब्बा आदित्य 
के हाथों में थमाया तो उसे अपनी मां पर 
गर्व हुआ।

मिठाई का डिब्बा लेकर वह काकी 
के घर की ओर दौड़ा। प्रसन्नता के मारे 
उसके कदम धरती पर नहीं पड़ रहे थे। 
आज वह किसी बेसहारा का सहारा बनने 
जा रहा था।

शीघ्र ही वह कमला काकी के घर 
पहुंच गया। काकी घर के एक कोने में 
बैठी रो रही थी। शायद उन्हें अपना बेटा 
याद आ रहा था।

काकी आप रो रही हो? आदित्य ने 
पूछा। 

पर काकी चुप बैठी रहीं, जैसे कुछ 
सुना ही न हो। 

आदित्य ने काकी को हाथ से 
झकझोरकर पूछा- बताइए काकी, 
आपको क्या दुख है?

लेकिन काकी ने आदित्य के प्रश्न 
का कोई जवाब नहीं दिया। अपने आंसू 
पोंछते हुए उन्होंने आदित्य को बैठने के 
लिए कहा।

पर आदित्य तो जैसे घर से दृढ़ 
निश्चय करके आया था। बोला- मैं 
जानना चाहता हूं कि आप दीपावली के 
दिन बहुत सारे दीपक क्यों नहीं जलातीं 
और आप अभी रो क्यों रही हो?

आदित्य की जिद के आगे कमला 
काकी को झुकना पड़ा। उन्होंने भरे गले 
से इतना ही कहा- जरा अपने बेटे की 
याद आ गई थी। आज अगर वह जीवित 
होता, तो वह भी तुम्हारे जितना ही होता। 

काकी, अगर बेटा नहीं रहा, तो क्या 
मैं आपका बेटा नहीं बन सकता? मुझे 
अपना बेटा बना लो काकी। आज से मैं 
तुम्हारा बेटा हूं? आदित्य ने भोलेपन के 
साथ कहा।

कमला काकी ने 'बेटा' कहकर 
आदित्य को गले लगा दिया। आज 
वर्षों बाद कमला काकी के घर में दीप 
झिलमिला उठे थे।

मी राबाई का जन्म सन 1498 ई॰ में पाली के 
कुड़की गांव में दूदा जी के चौथे पुत्र रतन सिंह 

के घर हुआ। ये बचपन से ही कृष्णभक्ति में रुचि लेने 
लगी थीं। मीरा का विवाह मेवाड़ के सिसोदिया राज 
परिवार में हुआ। चित्तौड़गढ़ के महाराजा भोजराज इनके 
पति थे जो मेवाड़ के महाराणा सांगा के पुत्र थे।उनके 
पति 1518 में दिल्ली सल्तनत के साथ चल रहे युद्धों में 
से एक में घायल हो गए थे, और 1521 में युद्ध के घावों 
से उनकी मृत्यु हो गई। खानवा के युद्ध में बाबर, पहले 
मुग़ल सम्राट के खिलाफ उनकी हार के कुछ दिनों बाद 
उनके पिता और ससुर (राणा सांगा) दोनों की मृत्यु हो 
गई। पति की मृत्यु के बाद उन्हें पति के साथ सती करने 
का प्रयास किया गया, किन्तु मीरा इसके लिए तैयार नहीं 
हुईं। मीरा के पति का अंतिम संस्कार चित्तोड़ में मीरा की 
अनुपस्थिति में हुआ। पति की मृत्यु पर भी मीरा माता ने 
अपना श्रृंगार नहीं उतारा, क्योंकि वह गिरधर को अपना 
पति मानती थी।

वे विरक्त हो गईं और साधु-संतों की संगति में 
हरिकीर्तन करते हुए अपना समय व्यतीत करने लगीं। 
पति के परलोकवास के बाद इनकी भक्ति दिन-प्रतिदिन 
बढ़ती गई। ये मंदिरों में जाकर वहाँ मौजूद कृष्णभक्तों 
के सामने कृष्णजी की मूर्ति के आगे नाचती रहती थीं। 
मीराबाई का कृष्णभक्ति में नाचना और गाना राज 
परिवार को अच्छा नहीं लगा। राणा सांगा की मृत्यु के 

बाद विक्रम सिंह मेवाड़ के शासक बने। एक लोकप्रिय 
किंवदंती के अनुसार, उसके ससुराल वालों ने कई बार 
उसकी हत्या करने की कोशिश की; प्रयासों में मीरा 
को विष का गिलास भेजना और उसे यह बताना कि 
यह अमृत था, और उसे आभूषणों की जगह साँप की 
टोकरी भेजना शामिल था।किसी भी मामले में उसे कोई 
नुकसान नहीं पहुँचाया गया, साँप चमत्कारिक रूप से 
सोने का आभूषण बन गया और विष ने मीरा बाई पर 
कोई असर नहीं किया। एक अन्य किंवदंती के अनुसार 
विक्रम सिंह ने उसे खुद को डूबने के लिए कहा; जब 
वह ऐसा करने का प्रयास करती है, तो वह पानी पर 
तैरती रहती है। घर वालों के इस प्रकार के व्यवहार से 
परेशान होकर वह द्वारका और वृन्दावन गई।

कृष्ण मंदिर में 
मिराबाई नाचे तो ताल 
मृदंग रंग चटकी।
पाव में घुंगरू झुमझुम 
वाजे। तो ताल राखो 
घुंगटकी॥१॥
नाथ तुम जान है सब 
घटका मीरा भक्ति 
करे पर घटकी॥टेक॥
ध्यान धरे मीरा फेर 
सरनकुं सेवा करे 
झटपटको।
सालीग्रामकूं तीलक 
बनायो भाल तिलक 
बीज टब की॥२॥
बीख कटोरा राजाजी 
ने भेजो तो संटसंग 

मीरा हट की।
ले चरणामृत पी गईं 
मीरा जैसी शीशी 
अमृत की॥३॥
घरमेंसे एक दारा 
चली शीरपर घागर 
और मटकी।
जागो म्हांरा 
जगपतिरायक हंस 
बोलो क्यूं नहीं।।
हरि छो जी हिरदा 
माहिं पट खोलो क्यूं 
नहीं।।
तन मन सुरति संजो 
सीस चरणां धरूं।
जहां जहां देखूं म्हारो 
राम तहां सेवा करूं।।

कृष्ण मंदिरमों मिराबाई नाचे

	� कृषि विभाग के 
उड़नदस्ते ने सील किया 
गोदाम

	� बीज अधिनियम 1966 
एवं नियंत्रण आदेश 1983 के 
उल्लंघन की कार्रवाई

देवास

देवास जिले के सिया के एक वेयर 
हाउस पर कृषि विभाग के उड़नदस्ते 
ने अचानक पहुंचकर छापामार 
कार्रवाई की। इस कार्रवाई के दौरान 
चिड़ावद के एक निजी विक्रेता के 
यहां करीब साढ़े पांच हजार क्विंटल 

बीज और अनाज अवैध रूप से 
रखा पाया गया, जिसे लेकर कृषि 
विभाग के उड़नदस्ते ने कार्रवाई 
करते हुए गोदाम को सील किया है। 

आपको बता दें कि कृषि 
विभाग के जिलास्तरीय 
उड़नदस्ता दल द्वारा मेसर्स 
देवश्री एग्रो चिड़ावद भण्डारण 

रूची वेअर हाउस सिया देवास 
प्रोप्राइटर देवेन्द्र पलातिया का 
औचक निरीक्षण किया गया। 
निरीक्षण के दौरान चिड़ावद के 
निजी विक्रेता के यहां से लगभग 
5450 क्विंटल बीज एवं अनाज 
अवैध रूप से रखना पाया गया। 
अनाज अवैध रूप से रखना पाये 
जाने पर बीज अधिनियम 1966 
एवं बीज नियंत्रण आदेश 1983 
का स्पष्ट उल्लंघन होने से गोदाम 
को सील किया गया। कार्यवाही 
के दौरान अपर कलेक्टर प्रवीण 
फुलपगारे, उप संचालक कृषि 
गोपेश पाठक, सहायक संचालक 
कृषि लोकेश गंगराड़े उपस्थित थे।

अवैध रूप से गोदाम में रखा था 
साढ़े 5 क्विंटल बीज और अनाज

इंदौर

इंदौर नगर निगम ने कचरे से खाद बनाने 
से लेकर अन्य नए प्रयोग कर देश-दुनिया 
में प्रसिद्धी बटोरी, तो अब उसी की तर्ज 
पर अबभोपाल नगर निगम यानी बीएमसी 
''बम के कचरे'' से ईंधन बनाने जा रहा 
है... दरअसल, दीपावली की आतिशबाजी 
के बाद इकट्ठा होने वाले कचरे को पीथमपुर 
भेजा जाएगा औऱ यहां स्थित प्लांट उसे 
ईंधन के रूप में परिवर्तित करेगा... 

खबरों के अनुसार, भोपाल में घर-घर से 
इस तरह का कचरा इकट्ठा कर ट्रांसफर 
स्टेशनों पर लाएंगे और वहां से छांट-
बीनकर खतरनाक यानी बम-पटाखों के 
कचरे को अलग रखेंगे तथा इसे पीथमपुर 
भेजेंगे... इसके लिए बीएमसी ने पीथमपुर 
के एक विशेष प्लांट से समझौता किया 
है... निगमायुक्त हरेंद्र नारायण मीडिया को 
बताते हैं कि यह तरीका जितना सरल है 
उतना ही प्रभावशाली भी साबित होगा... 
प्लांट में उक्त खतरनाक कचरा उच्च 
तकनीक प्रक्रिया से होकर गुजरेगा और इसे 
वैकल्पिक ईंधन के रूप में बदेंगे... इसका 
उद्देश्य हानिकारिक कचरे का सुरक्षित ढंग 
से प्रबंधन करना है... भोपाल के इस मॉडल 
से दूसरे शहरों को भी प्रेरणा मिलेगी... वहीं 
विशेषज्ञों का भी मानना है कि इस प्रयोग 
से स्वच्छ ऊर्जा के समाधानों को बढ़ावा 
मिलेगा और पर्यावरण सुरक्षा की दृष्टि से 
भी यह मददगार साबित होगा..!

अब “बम के कचरे” से 
पीथमपुर में बनेगा ईंधन...

इंदौर

इंदौर में क्राइम ब्रांच थाने में पदस्थ हेड 
कॉन्स्टेबल जवाहर सिंह जादौन की घर 

में करंट लगने 
से मौत हो गईं। 
मृतक जादौन 
जूनी इंदौर थाने 
के पीछे पुलिस 
के सरकारी 
क्वार्टर में रहते 
थे। जादौन 

अपने घर के बाहर बने बाड़े में गाय को 
नहला रहे थे तभी  अचानक  घर में करंट 

फैल गया और जादौन करंट की चपेट में 
आ गए घटना के बाद पड़ोसियों ने उन्हें 
पास एक निजी अस्पताल ले गए जहां 
हालत गंभीर होने के कारण डाक्टरों ने 
उन्हें     चोइथराम अस्पताल रेफर किया 
जहां इलाज के दौरान उनकी मौत हो गई 
घटना के समय परिवार के लोग घर के 
बाहर गए हुए थे।जादौन क्राइम ब्रांच से 
पहले एमजी रोड थाने में पदस्थ रह चुके 
हैं। जादौन के शव को पोस्टमार्टम के 
लिए एक वाय अस्पताल भिजवाए गया हे 
जहां पोस्टमार्टम होने के बाद उनके शव 
को परिजनों को सौंपा जाएगा वहीं पुलिस 
ने मामला दर्ज कर जांच शुरू कर दी है।

क्राइम ब्रांच थाने के हेड कांस्टेबल 
की करंट लगने से मौत

भोपाल-इंदौर में ठंड की शुरूआत

इंदौर

मध्यप्रदेश कांग्रेस के अध्यक्ष जीतू पटवारी की नई 
टीम घोषित हो गई है। शनिवार रात इसकी लिस्ट 
आई। कांग्रेस नेताओं की मानें तो कांतिलाल भूरिया 
के कार्यकाल के बाद पहली बार यह अब तक की 
सबसे छोटी कमेटी है। 177 सदस्यीय कार्यकारिणी 
में इंदौर से भी नेताओं को शामिल किया गया है। 
विनय बाकलिवाल, रघु परमार को जनरल सेकेट्री 
बनाया गया है। मध्यप्रदेश कांग्रेस के अध्यक्ष जीतू 
पटवारी की नई टीम घोषित हो गई है। शनिवार 
रात इसकी लिस्ट आई। कांग्रेस नेताओं की मानें 
तो कांतिलाल भूरिया के कार्यकाल के बाद पहली 
बार यह अब तक की सबसे छोटी कमेटी है। 177 
सदस्यीय कार्यकारिणी में इंदौर से भी नेताओं को 
शामिल किया गया है। विनय बाकलिवाल, रघु 
परमार को जनरल सेकेट्री बनाया गया है।

इस लिस्ट को लेकर कांग्रेस सूत्रों का कहना 
है कि कार्यकारी सदस्यों में सज्जन सिंह वर्मा का 
नाम नहीं होना चौंकाने जैसा है। बता दें कि सज्जन 
वर्मा को परमानेंट इंवाइटी में शामिल किया गया 
है। सूत्रों की मानें तो परमानेंट इंवाइटी लिस्ट में 
वर्मा का नाम होना कहीं न कहीं उनका पद घटाने 
जैसा है। वरिष्ठतम क्रम में वर्मा का नाम कार्यकारी 
सदस्य वाली सूची में होना था।

उधर, टीम पटवारी घोषित होने के बाद इंदौर 
से कांग्रेस नेता प्रमोद टंडन ने फिर बागी तेवर 
दिखाए हैं। उन्होंने पीसीसी चीफ जीतू पटवारी 
को लेटर लिखा, 'नव गठित मध्यप्रदेश कांग्रेस 
कमेटी में मुझे आपने विशेष आमंत्रित सदस्य 
के रूप में जवाबदारी दी है। इसे मैं आभार के 
साथ अस्वीकार करता हूं। मैं कांग्रेस की प्राथमिक 
सदस्यता से भी अपना इस्तीफा देता हूं। स्वास्थ्य 
को मद्देनजर रखते हुए मैं अपनी भूमिका का 
निर्धारण बाद में करूंगा।'

बता दें, प्रमोद टंडन सिंधिया के साथ बीजेपी 
में शामिल हो गए थे। विधानसभा चुनाव के समय 
वे दोबारा कांग्रेस में शामिल हो गए थे। विधानसभा 
चुनाव में कांग्रेस प्रमोद टंडन के वार्ड में भी चुनाव 
हार गई थी।
इंदौर के इन नेताओं को जगह
लिस्ट में जनरल सेक्रेटी में इंदौर शहर कांग्रेस के 
पूर्व अध्यक्ष विनय बाकलिवाल, रघु परमार, अभय 
दुबे (वर्तमान में कांग्रेस के राष्ट्रीय प्रवक्ता) और 
डॉ. संजय कामले (वर्तमान में पीसीसी के बुथ 
कमेटी के प्रभारी) को जगह दी गई है। वहीं, महूं 
से मृणाल पंत को जनरल सेकेट्री बनाया गया है। 
कार्यकारी सदस्यों में इंदौर से सत्यनारायण पटेल 
(वर्तमान में राष्ट्रीय सचिव) को जगह दी गई है।

परमानेंट इंवाइटी में सज्जन सिंह वर्मा, शोभा 
ओझा को जगह दी गई है। परमानेंट इंवाइटी में 
वे नेता होते हैं, जिन्हें पीसीसी की होने वाली हर 
बड़ी-छोटी मीटिंग में मौजूद रहने का अधिकार 
रहता है। इधर, स्पेशल इंवाइटी में अश्विन जोशी, 
अर्चना जायसवाल और प्रमोद टंडन को शामिल 
किया गया है। इस इंवाइटी में वे नेता होते हैं, जिन्हें 
पीसीसी द्वारा मीटिंग में आने का आमंत्रण दिया 
जाता है। यह सूची के लोग हर मीटिंग में शामिल 
नहीं हो सकते।
कमलनाथ, दिग्विजय कार्यकारी 
सदस्यों में शामिल
16 कार्यकारी सदस्यों में सीनियर नेताओं 
को जगह दी गई है। इस टीम में पूर्व सीएम 
कमलनाथ, पूर्व सीएम दिग्विजय सिंह, 
नेता प्रतिपक्ष उमंग सिंघार, पूर्व केंद्रीय मंत्री 
कांतिलाल भूरिया, पूर्व केंद्रीय मंत्री अरुण 
यादव, पूर्व नेता प्रतिपक्ष गोविंद सिंह, पूर्व नेता 
प्रतिपक्ष अजय सिंह, राज्यसभा सांसद विवेक 
तन्खा, पूर्व सांसद मीनाक्षी नटराजन, पूर्व मंत्री 
कमलेश्वर पटेल, पूर्व मंत्री ओमकार मरकाम, 
पूर्व विधायक सत्यनारायण पटेल, पूर्व विधायक 
निलांशु चतुर्वेदी, पूर्व विधायक कुणाल चौधरी, 
मनोज चौहान और भूपेंद्र मरावी शामिल हैं।

प्रदेश कांग्रेस की दूसरी बार सबसे छोटी कार्यकरणी
	� विनय और रघु जनरल  सेक्रेटरी तो  विशेष आमंत्रित सदस्य टंडन का फिर इस्तीफा।

भोपाल

प्रदेश में पिछले 10 साल से मौसम का 
ट्रेंड बना हुआ है। भोपाल, इंदौर-ग्वालियर 
समेत कई शहरों में रात का टेम्प्रेचर 17 
डिग्री सेल्सियस से नीचे पहुंच गया है। 
वहीं, हिल स्टेशन पचमढ़ी सबसे ठंडा 
है। यहां दिन और रात दोनों ही ठंडे हैं।

मौसम विभाग के अनुसार, अक्टूबर 
का महीना चेंज ओवर पीरियड रहता है। 
मानसून विदाई पर होता है। आसमान 
साफ हो जाता है। इस कारण दिन में गर्मी 
और रात में ठंड पड़ती है। इस बार 23 
अक्टूबर के बाद बारिश थमी और ठंड 
का असर बढ़ गया। अक्टूबर की आखिरी 
5 रातें और ठंडी होंगी।



देवास इंदौर | सोमवार, 28 अक्टूबर - 3 नवंबर 2024 07

	� वेलनेस इन स्कूल थीम 
पर आयुर्वेद गतिविधियां हुई 
आयोजित

देवास

आयुष विभाग द्वारा ‘‘नवम 
आयुर्वेद दिवस‘‘ पर ‘‘वैश्विक 
स्वास्थ्य के लिए आयुर्वेद 
नवाचार’’ के अंतर्गत विद्यार्थियों 
के स्वास्थ्य के लिए आयुर्वेद 
गतिविधियां साईनाथ मेमोरियल 

स्कूल देवास में आयोजित की 
गई। इस दौरान डॉ. प्रांजली 
भारद्वाज ने बच्चों को परीक्षा के 
तनाव से दूर रहने और एकाग्रचित्त 
होकर पढ़ाई करने के गुर सिखाएं। 
विद्यार्थियों को बताया गया कि वे 
योग, दिनचर्या, संतुलित आयुष 
जीवन पद्धति और ऋतुचर्या 
के पालन से तनाव को दूर कर 
शांतचित्त रह सकते हैं।

डॉ. प्रीति बाला पाटीदार ने 
आयुष चिकित्सा प्रणाली के बारे में 
जानकारी देते हुए आयुष पाठ्यक्रम 

में प्रवेश की विस्तृत जानकारी 
दी एवं बालक एवं बालिकाओं 
का स्वास्थ्य परीक्षण कर दवाएं 
वितरित की गई। कार्यक्रम की 
नोडल अधिकारी विशेषज्ञ डॉ. 
ममता जूनवाल ने अपने विद्यार्थी 
जीवन के अनुभवों को साझा कर 
विद्यार्थियों को आयुर्वेद एवं योग को 
अपनी दिनचर्या में शामिल करने पर 
जोर दिया।

स्‍कूल में आयुर्वेद गतिविधियों 
में योग और आयुर्वेद थीम पर 
रंगोली प्रतियोगिता का आयोजन 
किया गया। प्रतियोगिता में प्रथम 
स्थान कीर्ति प्रजापत, द्वितीय स्थान 
अतुल बड़ोदिया और तृतीय स्थान 
यशस्वी पाल ने प्राप्त किया। इस 
दौरान साईं नाथ मेमोरियल स्कूल 
के डायरेक्टर शकील अहमद कादरी 
एवं प्रिंसिपल मिश्कत शकील और 
स्कूल स्टॉफ सहित अन्य संबंधित 
उपस्थित थे।

स्कूली बच्चों ने सीखे परीक्षा 
के तनाव से दूर रहने के गुर 

	� बढ़ते साइबर अपराध को 
रोकने के उद्देश्य से जागरूकता 
कार्यक्रम..

	� आईटीआई देवास में 
साइबर सुरक्षा जागरूकता को 
लेकर हुआ कार्यक्रम

देवास

देवास जिले में साइबर अपराधों के 
मामले तेजी से बढ़ रहे हैं। शहर में 
तस्वीरों में छेड़छाड़ कर उन्हें वायरल 
करने और डिजिटल तरीके से गिरफ्तारी 
(डिजिटल अरेस्ट) दिखाकर रुपये 
मांगने जैसे गंभीर मामले सामने आए हैं। 
इस बढ़ते खतरे को देखते हुए और उनसे 
बचने के लिए ई-दक्ष केंद्र (ई-गवर्नेंस) 

के वरिष्ठ प्रशिक्षक आकाश सरमंडल 
और प्रशिक्षक नवीन जोशी ने आईटीआई 
देवास में आयोजित साइबर सुरक्षा 
जागरूकता कार्यक्रम में छात्रों को साइबर 
अपराधों के बढ़ते खतरे से अवगत 
कराया।

 कार्यक्रम के माध्यम से छात्रों को 
साइबर धोखाधड़ी, हैकिंग और अन्य 
ऑनलाइन खतरों से बचाने के लिए 
आवश्यक जानकारी दी गई। साइबर 
सुरक्षा जागरूकता कार्यक्रम  के माध्यम 
से बताया गया कि साइबर अपराध 
आजकल आम हो गए हैं और छात्रों को 
इस बारे में जागरूक करना महत्वपूर्ण है।

साइबर सुरक्षा जागरूकता कार्यक्रम 
में प्रशिक्षकों ने छात्रों को साइबर 
अपराधियों के विभिन्न तरीकों, जैसे कि 
फिशिंग, स्मिशिंग और रैंसमवेयर हमले 

के बारे में विस्तार से बताया। उन्होंने 
छात्रों को बताया कि कैसे वे मजबूत 
पासवर्ड बनाकर, सार्वजनिक वाई-
फाई का सावधानीपूर्वक उपयोग करके 
और संदिग्ध लिंक या ईमेल पर क्लिक 
करने से बचकर खुद को सुरक्षित रख 
सकते हैं।

साइबर सुरक्षा जागरूकता कार्यक्रम 
में छात्रों को साइबर सुरक्षा के महत्व 
पर जोर दिया।ss "जिस तरह आजकल 
साइबर फ्रॉड हो रहे हैं, उससे बचने 
का एक ही तरीका है जागरूकता। यदि 
आप जागरूक हैं और सतर्क हैं तो इस 
प्रकार के अपराधों से बचे रहेंगे।" छात्रों 
को सलाह दी कि वे साइबर सुरक्षा के 
बारे में नियमित रूप से अपडेट रहें और 
किसी भी संदिग्ध गतिविधि के बारे में 
तुरंत अपने शिक्षकों या अभिभावकों को 
सूचित करें।

कंप्यूटर विभाग की प्रमुख, आरती 
धोते ने बताया कि यह कार्यक्रम छात्रों 
को साइबर दुनिया में सुरक्षित रहने के 
लिए आवश्यक कौशल प्रदान करने में 
मदद करेगा। उन्होंने कहा कि स्कूल और 
कॉलेजों में इस तरह के कार्यक्रमों का 
आयोजन करना बहुत जरूरी है ताकि 
छात्रों को साइबर अपराधों के खतरों के 
बारे में जागरूक किया जा सके।

साइबर अपराध और धोखाधड़ी से बचने के तरीके जाने

	� प्रधानमंत्री आवास योजना को निगम 
द्वारा बनाया जा रहा मजाक

देवास

प्रधानमंत्री आवास योजना भारतीय जनता पार्टी के 
कार्यकर्ताओ को दी गई, एक-एक के पास चार-चार 
मकान अलग अलग लोगो के नाम से पैसे लेकर दिये 
गये। जिन गरीबो को यह मकान मिलना थे, उन्हे मकान 
मिले ही नही। नेता प्रतिपक्ष प्रतिनिधि राहुल पवार ने 
बताया कि भारतीय जनता पार्टी की कथनी और करनी 
मे अंतर है, जो गरीबो का हक छीन रही है। ऐसे ही फिर 
देवास नगर निगम द्वारा 25 अक्टुबर का लगभग 1000 
लोगो को लाटरी खोलने मकान आवंटन कार्यक्रम को 
लेकर फोन कर 01 बजे बुलाया गया, परन्तु जब 

आमजन अपना कार्य छोड़ कर मजदूरी छोड़ कर 
मल्हार स्मृति मंदिर पहुंचे तो वहां कोई कार्यक्रम नही 
पाया गया। निगम द्वारा अंत समय कार्यक्रम निरस्त कर 
दिया गया। बढ़ी संख्या में लोग परेशान होते रहे, 67 
मकान का आवंटन होना था और 1000 लोगो के 
आवेदन ले लिये गये, क्या नगर निगम लोगो का मजाक 
बना रही है या प्रधानमंत्री आवास योजना मे पुनः 
भ्रष्टाचार किया जावेगा। पूर्व मे भी निगम कर्मचारियों 
व सर्वे टीम द्वारा आमजन से पैसो की मांग की गई 
थी, जो बाते उजागर हुई थी। यह प्रधानमंत्री आवास 
शुद्ध रूप से जरूरतमंद लोगो को दी जाना चाहिए, 
जिससे की 01 गरीब परिवार को छत मिल सके, न कि 
सक्षम लोगो को दिये जाए। सक्षम लोगो द्वारा प्रधानमंत्री 
आवास के मकान किराये पर दिये गये है, निगम का 
ध्यान क्यो नही है।

PM आवास योजना को कांग्रेस 
नेता ने बताया भ्रष्टाचार का अड्डा

	� अधिकारियों को समस्या का 
निराकरण के दिये निर्देश

देवास

कलेक्टर ऋषव  गुप्ता ने सोनकच्छ  
विकासखंड की विभिन्न ग्राम पंचायतों का 
निरीक्षण किया। ग्राम पंचायत कुम्हारिया 
बनवीर, खेरिया जागीर और पटाडीया नजदीक 
में चौपाल लगाकर जलजीवन मिशन, बोरी 
बांध,अतिक्रमण, राशन वितरण, टीकाकरण 
सहित विभिन्न विषयों पर चर्चा की। ग्रामीणों की 
समस्या सुनी और अधिकारियों को निराकरण 
के निर्देश दिए।  निरीक्षण के दौरान जिला 
पंचायत सीईओ  हिमांशु प्रजापति, एसडीएम 
प्रियंका मिमरोट, जनपद पंचायत वरिष्ठ यंत्री 
परिधि दरक,नायब तहसीलदार योगेंद्रसिंह राठौर 

सहित अन्य  अधिकारी कर्मचारी मौजूद थे।
कलेक्टर गुप्ता ने ग्राम पंचायत कुम्हारिया 

बनवीर में आंगनवाड़ी के समय पर नही खुलने, 

चलो निभाये अपनी जिम्मेदारी अभियान में बच्चों 
को गोद नहीं लेने तथा आंगनवाड़ी में  दलिया  
नही मिलने की शिकायत, पर कार्यकर्ता का 

एक माह का वेतन काटने के निर्देश व आशा 
कार्यकर्ता द्वारा संतोष जनक जवाब नही देने पर 
कार्यवाही करने के निर्देश दिए। निरीक्षण के दौरान 
आँगवबाड़ी सुपरवाईजर को शोकाज नोटिस जारी 
करने के निर्देश दिये। ग्राम पंचायत में स्कूल के 
निरीक्षण के दौरान बीईओ, बीआरसी को निरन्तर 
भ्रमण के निर्देश दिए।  स्कूल में टीचर नहीं होने 
और गेस्ट टीचर भी नहीं आने पर डीपीसी को 
रिपोर्ट रिपोर्ट देने के निर्देश दिए। 

ग्राम पंचायत खेरिया जागीर में बोरी बांध 
निर्माण, शासकीय योजनाओं के क्रियान्वयन 
को लेकर सरपंच की प्रशंसा की। साथ ही 
वॉटर हार्वेस्टिंग सिस्टम के प्रति लोगों को 
जागरूक किया, खेरिया जागीर समिति में 10 
ग्राम लगते हैं 5 ग्राम के लिए एक अलग गोदाम 
बनाए जाने का प्रस्ताव देने के लिए कहा।

कलेक्टर गुप्ता ने ग्राम पंचायत  पटाडीया 

नजदीक में आंगनवाड़ी कार्यकर्ता से कुपोषित 
बच्चों की जानकारी ली। एकीकृत शाला में 
शिक्षक की कमी की शिकायत पर बीइओ 
पर नाराजगी जताई और बीइओ को शोकाज 
नोटिस जारी करने के निर्देश दिए। 

कलेक्टर गुप्ता ने ग्राम पंचायतो में चौपाल 
में  अमृत संचय अभियान के तहत ग्राम में कम 
से कम 50 निजी घरों में रूफ वॉटर हार्वेस्टिंग  
लगवाने के निर्देश दिये।  कलेक्टर गुप्ता ने 
कहा कि प्रधानमंत्री सडक के सोल्डर पर दोनो 
किनारों पर तार लगाकर किसानों के द्वारा जो 
अतिक्रमण किया गया है , तहसीलदार उसे 
हटाने की कार्यवाही करें।  कलेक्टर गुप्ता ने  
ई - संजीवनी की योजना का लाभ अधिक 
से अधिक नागरिकों मिले इसके लिए योजना 
अधिक से अधिक प्रचार - प्रसार करने के 
निर्देश दिए।

पंचायत में चौपाल लगाकर कलेक्टर ने सुनी ग्रामीणों की समस्या

देवास में अन्तर्राष्ट्रीय स्तर का 
ऐथ्लैटिक्स सिंथेटिक ट्रैक बनेगा

देवास

अंतरराष्ट्रीय मानकों के अनुरूप देवास को 8 लेन 
सिंथेटिक एथलेटिक्स ट्रैक मिलने जा रहा है। सरकार ने 
खेल और युवा कल्याण विभाग को स्थानीय कुशाभाऊ 
ठाकरे स्टेडियम में एथलेटिक्स ट्रैक बनाने की हरी 
झंडी दिखा दे दी है। इसके लिए 9.44 करोड़ रूपए 
की लागत आएगी।

विधायक गायत्री राजे पवार ने प्रस्तावित सिंथेटिक 
एथलेटिक्स ट्रेक के निर्माण स्थल का निरीक्षण कर 

ट्रैक के ड्राइंग, डिजाइन का अनुमोदन कर इंजीनियरों 
और अधिकारियों को आवश्यक निर्देश दिए। उन्होंने 
बताया कि एथलेटिक्स ट्रैक निर्माण के बाद देवास के 
खिलाड़ी राष्ट्रीय और अंतर्राष्ट्रीय स्तर पर जिले का 
नाम गौरवान्वित करेंगे।

उन्होंने डाईविन फैसिलिटी के लिए सिंथेटिक 
एथलेटिक्स ट्रैक के दोनों ओर नए पवेलियन का 
निर्माण और निर्धारित मानकों के अनुसार 50 मीटर 
का स्विमिंग पूल का निर्माण कर नए प्रस्ताव के लिए 
अधिकारियों को निर्देश दिए।

